
КЎП ҚИРРАЛИ 
ҲАМКОРЛИК – 
ТАРАҚҚИЁТ 
ГАРОВИ

2022 йил декабрь ойида Қозоғистон ва Ўзбе-
кистон ўртасида Иттифоқчилик муносабатлари 
тўғрисидаги Битим имзоланди – бу икки давлат 
ўртасидаги ҳамкорликнинг барча йўналишлари 
бўйича алоқаларини мустаҳкамлаш, жумладан, 
ўзаро товар айирбошлаш ҳажмини ошириш, сар-
мояларни жалб қилиш, саноат, фармацевтика, 
қишлоқ хўжалиги, қурилиш, транзит салоҳияти ва 
транспорт логистикаси ҳамда бошқа соҳаларда 
алоқаларни ривожлантиришга қаратилган ҳуж-
жат. Ўтган йил охирида Ўзбекистон Президенти 
Шавкат Мирзиёев шартномани ратификация 
қилиш тўғрисидаги фармонни имзолаган эди. 
Қозоғистон томони уни яқин кунларда ратифи-
кация қилади. Мазкур ҳужжат Мажлисда кўриб 
чиқилмоқда. Қозоғистон Республикаси Парла-
мент Мажлисининг Халқаро ишлар, мудофаа ва 
хавфсизлик бўйича қўмитаси раиси Айгул Қуспан 
Шартнома ҳақида батафсил маълумот берди.

– Қозоғистон Республикаси ва Ўзбекистон Республи-
каси ўртасида иттифоқчилик муносабатлари тўғриси-
даги битимдан кўзланган мақсад икки томонлама ҳам-
корликнинг барча имкониятларини рўёбга чиқаришдан 
иборат. Бунинг салоҳияти жуда улкан. Масалан, сўнгги 
йилларда мамлакатлар ўртасидаги товар айирбошлаш 
ҳажми сезиларли даражада ошди, бу эса барча соҳа-
ларда ҳамкорлигимизни ривожлантириш имконияти 
мавжудлигини англатади. Битим ташқи сиёсат, мудо-
фаа ва хавфсизлик, иқтисодий ҳамкорликни чуқурлаш-
тириш, энергетика соҳасидаги ҳамкорлик, сармоявий 
фаолият, маданий-гуманитар алоқалар соҳаларида 
узоқ муддатли ҳамкорлик қилиш учун шартномавий-ҳу-
қуқий базани яратишни назарда тутади. Трансчегара-
вий сув захираларидан оқилона фойдаланиш ва уларни 
муҳофаза қилиш, экологик ва озиқ-овқат хавфсизли-
гини таъминлаш масалалари мамлакатларимиз учун 
жуда муҳим. Ушбу соҳаларнинг барчасини қамраб олиш 
учун иттифоқчилик муносабатлари тўғрисида ягона 
келишув зарур эди. Бу икки давлат ўртасидаги ҳамкор-
ликнинг энг юксак даражасидир. 

– Ўзбекистон билан бундай Битим тузишга нима 
асос бўлди?

– Халқларимизни кўп асрлик тарихий, маънавий, 
маданий алоқалар бирлаштириб туради. Динимиз бир 
ва тилларимиз жуда яқин. Мустақилликнинг дастлабки 
йиллариданоқ давлатларимиз ўртасида изчил муноса-
батлар ўрнатилди. Аммо сўнгги беш йилда ҳамкорли-
гимиз анча фаоллашди. Президентларимиз деярли ҳар 
йили учрашиб, ҳар сафар жуда муҳим келишувларга 
эришадилар. Шу тариқа, 2021 йил декабрь ойида Ас-
тана шаҳрида Шавкат Мирзиёевнинг расмий ташрифи 
чоғида Иттифоқчилик муносабатлари тўғрисидаги 
декларация имзоланган бўлиб, унда Президентлар ҳу-
куматларга Иттифоқчилик муносабатлари тўғрисидаги 
шартномани ишлаб чиқиш юзасидан топшириқ берган 
эди. Натижада, орадан бир йил ўтиб, ҚР Президенти 
давлат ташрифи билан Тошкентга борганида ушбу 
Шартнома тузилди.

– Ушбу Шартнома асосида қандай тамойиллар ва 
қадриятлар ётади?

– Дарҳақиқат, иттифоқчилик муносабатлари муайян 
тамойиллар ва умумий қадриятлар асосида тузилиши 
керак. Бу Шартномада мустақиллик, эгаменлик, ҳудудий 
яхлитлик ва давлат чегараларининг дахлсизлигини ўза-
ро ҳурмат қилиш, ишонч, тенглик, миллий манфаатлар-
ни ўзаро ҳисобга олиш ўрин олган. Ва, албатта, бир-
бирини қўллаб-қувватлаш ва ўзаро мажбуриятларни 
виждонан бажариш... Шуни таъкидлашни истардимки, 
Шартномага мувофиқ ҳамкорликнинг янги дастаги – бу 
Давлат раҳбарлари даражасидаги Олий давлатлараро 
кенгаш яратилмоқда. Ушбу кенгаш фаолияти Ташқи 
ишлар вазирлари кенгаши томонидан мувофиқлашти-
рилади. Зарур ҳолларда икки давлат парламентлари 
раҳбарлари ва хавфсизлик кенгашлари вакиллари иш-
тирок этишлари мумкин. Биринчи учрашув Ўзбекистон 
Республикаси Президенти Шавкат Мирзиёевнинг дав-
лат ташрифи доирасида жорий йил 8 август куни Аста-
на шаҳрида ўтказилиши режалаштирилган.

               24.kz.

Қадрли газетхон!
“Жанубий Қозоғистон” рўзно-

масига обунанинг йил бўйи давом 
этишини маълум қиламиз. 

Ҳиммат кўрсатаман, деган-
лар нафақадорлар, ногиронлар, 
кам таъминланган оилаларни 
газетага обуна қилишда ҳомий-
лик қилишлари мумкин.

Ягона мақсадимиз – газета-
нинг ададини ошириб, кейинги 
авлодга ёруғ юз билан етка-
зиш. Бунинг учун миллий ғурури 
юксак инсонлар сафини кен-
гайтириш лозим. Ана шу эзгу 
мақсад йўлида барчамиз бир 
тан, бир жон бўлиб, аҳилликда 
бирлашсак, нур устига аъло нур бўларди. Токи 
тарих, маданият, маърифатни улуғлаган халқимиз-
нинг зиёга чанқоқлиги барчага ибрат бўлсин.

 � Обуна–2024

НАШР КЎРСАТКИЧИ: 65466

6 ойга обуна баҳоси:
«Қазпошта» ҲЖ орқали – 

Туркистон вилояти бўйича – 3415,50 тенге;
Шимкент шаҳри бўйича – 3095,15 тенге.

У ч р а ш у в д а  М и л л и й 
хавфсизлик стратегиясини 
амалга оширишга қаратил-
ган асосий йўналишлар 
муҳокама қилинди.

Давлат раҳбари жаҳондаги 
мураккаб геосиёсий вазият ша-
роитида кун тартибига қўйилган 
масалалар Қозоғистоннинг иқ-

тисодий ва ҳарбий салоҳиятини 
мустаҳкамлаш нуқтаи назаридан 
муҳим аҳамият касб этишини 
таъкидлади.

Бош вазир ўринбосари – Мил-
лий иқтисодиёт вазири Нурлан 
Байбазаров маъруза қилди.

Бундан ташқари,  давлат ор-
ганлари раҳбарлари ахборот 
берди.

Қасим-Жўмарт Тўқаев миллий 
хавфсизликка таҳдид солув-
чи асосий таҳдидларни холис 
таҳлил қилиб, уларнинг олдини 
олиш чораларини ишлаб чиқиш 
зарурлигини айтди.

Президент фуқаролар ва бу-
тун давлат хавфсизлигини таъ-
минлаш Ҳукумат ва барча идора-
ларнинг доимо устувор вазифаси 

бўлиши зарурлигини таъкидлади.
Хавфсизлик Кенгаши йиғи-

лиши якунлари бўйича миллий 
манфаатлар ва миллий хавфсиз-
ликка таҳдидлардан ҳимояланиш 
тизими самарадорлигини оши-
ришга қаратилган қатор қарор-
лар қабул қилинди.

           
Akorda.kz.

МАҒРИБ НОТИНЧ БЎЛСА, 
БЕЗОВТА МАШРИҚ

Дўстлик, эзгулик, ҳамжиҳатлик абадий 
қадриятлар ушбу куннинг ёрқин тимсолидир. 

1 март – Шукрона куни мамлакатимизда 
2016 йилдан бошлаб нишонланади. Бу са-
нанинг белгиланиши бежиз эмас. 1995 йил 1 
мартда Қозоғистон халқи Ассамблеяси таш-
кил этилган кун.

Ушбу шодиёна тинчлик ва дўстликка, аҳил-
лик ва ҳамжиҳатликка чорловчи байрамдир. 
Бундай кенг қамровли ҳурмат юртимиздаги 
турли миллат вакиллари ўртасидаги инсоний 
муносабатларнинг маънавий мезони, халқи-
миз учун яхши анъанага айланди.

Умуман, бу кун оғир дамларда қувончу 
қайғусини баҳам кўрган, бошпана берган қо-
зоқ халқига бошқа этнос вакиллари миннат-
дорчилик билдирадиган кун ҳамдир. 

Анъанага кўра, Шукрона куни бутун рес-
публика бўйлаб 1 мартдан анча олдин бош-
ланади. Байрам, гарчи ёш бўлса-да, бугунги 
кунда бошқалари орасида алоҳида ўрин 
тутади. Уни ҳақли равишда умуммиллий бай-
рам дейиш мумкин, чунки у Қозоғистон хал-
қининг умумий тарихий хотираси, бирлиги, 
ҳурмати ва бирдамлигини англатади.

Юртимизда Шукрона кунида турли тад-

бирлар ўтказилади, уларнинг моҳияти ягона 
– мамлакатда тинчлик ва ҳамжиҳатликни 
сақлаш.

Бу кун юрт равнақи йўлида дўстлик ва ҳам-
жиҳатликда яшашни истаганлари учун барча 
юртдошларимиз бир-бирига миннатдорчилик 
изҳор этишади.

Мустақиллигимизнинг барча ютуқларига 
халқ бирлиги орқали эришилди. Бу Қозоғис-
тоннинг бебаҳо бойлигидир. Шу боис миллий 
бирликни мустаҳкамлаш доимо Давлат раҳ-
барининг диққат марказида. 

                    24.kz.

“Маълумки, 2024 йил 29 
февралдан 1 март соат 
00:00гача Астана, Алмати, 
Шимкент, Абай, Ақмўла, 
Жамбил, Жетису, Қараған-
ди, Қўстанай, Павлодар, 
Шимолий Қозоғистон, Тур-
кистон, Улитов ва Шарқий 

Қозоғистон вилоятларида 
маҳаллий вақт 1 соат орқа-
га сур илади. Шундай қилиб, 
мамлакатнинг барча ҳудуд-
лари 5-соат минтақасидан 
ўрин олади.

Натижада, Қозоғистонда 
UTC (Бутунжаҳон муво-

фиқлаштирилган вақт) +5 
вақтига ўзгаради ва намоз 
вақтлари ҳам автоматик 
равишда ўзгаради. Ўзин-
гизга керакли қишлоқ ва 
шаҳарлардаги намоз вақт-
лари ва жума намози ҳақи-
да маълумотни Қозоғистон 
мусулмонлари диний бош-
қармасининг www.muftyat.
kz расмий сайтидаги на-
моз жадвалидан олишингиз 
мумкин”, дейилади хабарда.

ДАВЛАТ РАҲБАРИ ХАВФСИЗЛИК КЕНГАШИНИНГ 
НАВБАТДАГИ ЙИҒИЛИШИНИ ЎТКАЗДИ

Мен таъзим 
қиламан, 

она халқимга
“Шукрона куни энг оғир даврларда ҳам хал-

қимиз бирлиги ва ҳамжиҳатлигини йўқотмага-
нини, юксак инсоний ғояларга содиқ қолгани ва 
бағрикенглик, меҳрибонлик кўрсатганини эсга 
солади. Умуммиллий бирликни мустаҳкамлар 
эканмиз, биз ҳар қандай қийинчиликни енгиб 
ўтамиз ва адолатли, гуллаб-яшнаётган Қозоғис-
тонни барпо этамиз”.

      Қасим-Жўмарт ТЎҚАЕВ. 

Эртага – Шукрона куни

Соат минтақасининг ўзгариши: 
Қозоғистонда намоз вақти қандай ўзгаради?

1 мартга ўтар кечаси 3та мегаполис ва 11 вилоят-
да вақт бир соат орқага сурилиши туфайли намоз 
вақтлари ўзгаради. Қозоғистон мусулмонлари 
диний бошқармаси матбуот хизмати шу муносабат 
билан хабар тарқатди.

Сиёсат ва иқтисодиёт

ҚР Парламенти Мажлисида "Қозоғистон ва Ўзбекистон ўртасидаги ҳамкорликни мустаҳкамлаш тўғрисида"ги ҳужжат қабул қилинди.

� Вилоят ҳокимининг матбуот хизмати хабар қилади: 

ҚР Миллий академик ку-
тубхонасида «Бола ёзган эр-
так» китобининг тақдимоти 
ўтди. 

Унда Таълим вазирлигининг 

тарбиявий ишлар ва қўшимча 
таълим департаменти дирек-
тори Меруерт Медетбекова, 
ҚР Миллий академик кутубхо-
наси директори Ғазиза Қудай-

бергенқизи, Туркистон вилоят 
«Фараб» илмий-оммабоп ку-
тубхонаси директори ўринбо-
сари Рисбек Летаев иштирок 
этди. Янги китобнинг рамзий 
тасмасини шоир Серикбўл Ха-
сан ва ҚР Парламенти Сенати 
депутати Алишер Сотволдиев-
лар қирқди.

“Ақылдым” республика бо-
лалар журнали муҳаррири, 
«Серпіліс» жамоат жамғар-
маси раисаси Бейсенкул На-
римбетова болалар адабиёти 
ҳамда болалар газета ва жур-
налларини кўпайтириш муҳим-
лигини таъкидлади.

Туркистон вилоятида ўтган 
«Ақлли болага туҳфа – “Ақыл-
дым» минтақавий танловида 
235 бола иштирок этиб, тан-
ловнинг якуний босқичига 18 
нафар иштирокчи йўлланма 
олган эди.

«БОЛА ЁЗГАН ЭРТАК» 

Вилоят ҳокими Дархан Са-
тибалди қишлоқ хўжалигини 
ривожлантириш учун илғор 
технологиядан фойдаланиш 
кўрсаткичларини ошириш 
мақсадида мутасадди соҳа-
нинг раҳбарлари билан уч-
рашди.

Ҳокимга замонавий техноло-
гияларни амалга татбиқ этиш 
борасида амалга оширилаёт-
ган тадбирлар ҳақида баён 
қилинди. Бу йил сув тежаш 

технологиясини қўшимча 22 
минг гектарда жорий этиш ре-
жаланган. Бу каналлардаги сув 
сарфини камайтиришга ҳамда 
сув захираларидан фойдала-
ниш самарадорлигини ошириш 
имконини беради. Асосий мақ-
сад – хўжаликларни обиҳаёт 
билан вақтида таъминлаб, ҳо-
силдорликни ошириш. Экин 
майдонларига келтирилаётган 
сувнинг анча қисми эски канал-
лар туфайли исроф бўлмоқда, 

шу боис вилоятда суғориш ка-
наллари ва сув омборларини 
созлаш ишлари жадал суръат-
да олиб борилмоқда.

Шунингдек, қишлоқ хўжалик 
экинларининг илғор техноло-
гияни амалиётга татбиқ этган 
хўжаликларга сарфланган маб-
лағнинг тенг ярмини давлат 
тўлаб беради. Вилоятда сув 
тежаш технологияларини иш-
лаб чиқарадиган корхоналарни 
очиш сармоявий лойиҳалари 
амалга оширилмоқда. Ёмғир-
латиб суғориш машиналарини 
ишлаб чиқарадиган мамлака-
тимиздаги дастлабки завод 
Туркистон вилоятида очилди. 
Туркистон шаҳри яқинидаги 
ишлаб чиқариш паркида “BNK 
Group LTD” МЧБнинг заводи 
ишга туширилди.

Сув заҳираларидан самара-
ли фойдаланиш йўналишида 
вилоятда сув тежаш техноло-
гиялари 32,3 минг гектарда 
жорий этилган. Концепцияга 
мувофиқ, 2030 йилгача сув 
тежаш технологиялари жорий 
этилган лойиҳалар ҳажмини 
216,3 минг гектарга етказиш 
кўзда тутилган.

СУВ ТАҚЧИЛЛИГИНИНГ
ОЛДИ ОЛИНАДИ

Мана, саккиз йилдирки, 
Шукрона кунини нишонлаш-
нинг янги анъанаси умумий 
тарих ва тарихий онг асо-
сида “Мангу эл” бирлигини 
мустаҳкамлаш ва ривожлан-
тириш негизида қадриятлар-
ни акс эттириб келмоқда.

Бу к ун мамлакатимизда 
тинчлик ва тотувлик, ўзаро 
ишонч ва барча қозоғистонлик-
ларга ҳурмат-эҳтиром қарор то-
пишига асос бўлган, тинчлик ва 
тотувлик сиёсати нишонлана-
диган кундир. Бу тақдир тақозо-
си билан Қозоғистон заминига 

кўчиб келишга мажбур бўлган 
миллионлаб турли миллат ва-
килларининг бахтли масканига 
айланган муқаддас заминга, 
меҳмондўст қозоқ халқига чуқур 
ҳурмати белгисидир. Шукрона 
куни мамлакатимиздаги турли 
миллат вакиллари ўртасидаги 
инсонпарварлик муносабат-
ларининг маънавий мезонига 
айланган.

Шукрона куни оғир кунларни 
елкама-елка енгиб ўтган, қисқа 
вақт ичида Давлат раҳбари 
раҳнамолигида Мустақил Қо-
зоғистонни барпо этиш йўлида 
меҳнат қилган халқимизга ҳур-
мат-эҳтиром кўрсатиш кунидир.

Президент Шукрона куни 
ҳақида: “Қозоғистон халқ Ас-
самблеяси ташкил топган кун 
1 Мартни йил сайин барча эт-

нос вакилларининг бир-бирига 
ва уларни ўз қардошим деб 
қабул қилган қозоғистонлик-
ларга миннатдорчилик билди-
риш куни сифатида нишонлаш, 
адолатли бўларди”, деб бежиз 
айтмади. 

ҚР “Дўстлик” ҳамжамияти 
байроғи остида бирлашган 
этнос вакиллари бу кунни бир-
бирига меҳр-оқибат, дўстлик, 
меҳр-муҳаббатини намоён эта-
диган байрам сифатида ни-
шонлаб келмоқда. Шукрона 
куни ватанпарварлик, дўстлик, 
бирлик, ҳамжиҳатлик ҳамда ма-
даний хилма-хилликнинг ёрқин 
намунасидир.

Икромжон ҲОШИМЖОНОВ,
ҚР ўзбеклари “Дўстлик” 
ҳамжамиятининг раиси.

Д а в л а т и м и з  р а ҳ б а р и
Қ. Тўқаевнинг Янги Қозоғис-
тонни барпо этиш борасида-
ги ташаббуси халқимизни эз-
гу мақсадлар сари йўллади.

Конституциямизда кафолат-
ланганидек, миллати ва ди-
нидан қатъий назар, барча 
фуқароларнинг ўз она тили, 
маданияти ва урф-одатларини 
ривожлантириш ҳуқуқидан кун-
далик ҳаётимизда фойдалан-
моқдамиз. Туркистон шаҳрида 

вилоятда фаолият юритаётган 
19та этномаданият бирлашма-
лари учун “Дўстлик саройи”нинг 
қад ростлаётгани ушбу фик-
римнинг ёрқин далилидир. 

Яқинда миллатдошлари-
мизнинг Қозоғистон заминига 
мажбурий кўчирилганининг 79 
йиллигини нишонладик. Қозоқ-
ларнинг депортация қилинган 
бошқа халқлар қаторида турк 
этноси вакилларини ҳам қучоқ 
очиб қарши олгани, ҳурмат ва 
эҳтиром кўрсатганини унутмай-
миз. Шунинг учун ҳам Шукрона 
кунининг мазмуни ва моҳияти 
биз учун қадрлидир.

Ушбу кунда ҳамюртларимиз 
бир-бирларига миннатдорлик 
изҳор этиб, эзгу ниятларини ет-
казишади. Албатта, мана шун-
дай ажойиб Ватанда яшаётга-
нимиз учун Қозоқ элига, бағри 
кенг қозоқ халқига, Президенти-

мизга, барча ҳамюртларимизга 
миннатдорчилик билдирамиз. 

Вилоят турк этномаданият 
бирлашмасининг фаолияти 
ҳам эзгу қадриятлар – бирлик, 
тотувлик ва тинчликни сақлаш 
ва мустаҳкамлашга қаратилган. 
Зеро, эл тараққиёти йўлида фи-
дойилик билан хизмат қилиш 
ҳар бир қозоғистонлик учун ша-
рафли вазифадир.

Юртимизда тинчлик ва осо-
йишталик бўлсин, эзгу мақсад-
ларимиз ва режаларимиз рўёб-
га ошсин! 

Фурсатдан фойдаланиб, 
Ахиска турклари ва оиламиз 
аъзолари номидан Қозоқ халқи-
га миннатдорлик билдираман! 
Шукрона куни барчамизга му-
борак бўлсин! 

Сарманбай САФАРОВ,
вилоят турк этномаданият

 бирлашмаси раиси.

Вилоятимизда баҳорги да-
ла ишлари бошланмоқда. Уш-
бу соҳада қандай масалалар 
мавжуд? Режалар қандай? Бу 
ва яна бошқа саволларга ви-
лоят ҳокимининг девон маж-
лисида жавоб берилди.

Минтақа раҳбари қишлоқ 
хўжалигига алоҳида эътибор 
қаратилиб, имтиёзли ёнилғи, 
минерал ўғитлар масаласи ўт-
ган йилларга нисбатан эртароқ 
ҳал қилинганини айтиб, хўжа-
ликларни қўллаб-қувватлаш 
зарурлиги таъкидланди.

Вилоят қишлоқ хўжалиги 
бошқармаси раҳбари Нурбек 
Бадирақовнинг ҳисоботи тинг-
ланди. Минтақада 873,6 минг 
гектарга уруғ қадаш режалаш-
тирилган. У ўтган йилга нис-

батан 3,4 минг гектарга кўп. 
Режадаги 496,5 минг гектар 
ўрнига 425,3 минг гектар шуд-
горланган. 86,4 минг гектарда 
шўр ювиш ишлари олиб борил-
ган. Эртапишар сабзавотлар 
етиштириш учун 2,7 минг гектар 
ҳайдалган. Қишлоқ хўжалиги 
техникаларининг 95 фоизи иш-
га шай. 11,5 мингта трактор, 1,3 
мингта сеялка, 554та сўқа  ба-
ҳорги дала ишларига сафарбар 
қилинган .

Минтақа хўжаликларига 21,8 

минг тонна ёнилғи-мойлаш 
маҳсулотлари ажратилган. Ви-
лоят бюджетидан 7 млрд. тенге 
ажратилиб, 1574 турли мине-
рал ўғитга субсидия учун ари-
залар қабул қилинмоқда. Уруғ 
билан таъминлашга вилоят 
бюджетидан 600 млн. тенге 
ажратилиб, тегишли тадбирлар 
юритилмоқда. Бугунги кунда 
қишлоқ хўжалиги маҳсулотлари 
ишлаб чиқарувчилари учун 3,7 
млрд. тенге насия тасдиқлан-
ган.

Шукрона куни кўп мил-
латли мамлакатимиз этнос-
лари ўртасидаги дўстлик, 
меҳр-оқибат ва ҳамжиҳатлик 
ифодасидир. Бу куни мамла-
катимизнинг барча аҳолиси 
бир-бирига ҳурмат ва эҳти-
ром кўрсатади. 

Бугунги кунда Қозоғистон 
– одамлар ҳаётдан завқлана-
диган меҳмондўст  мамлакат. 
Ушбу байрамда одамлар ўз 

тарихига кўз югуртириб, урф-
одатлари, анъаналари ва мада-
ниятининг бир-бирига яқинли-
гини ҳис қиладилар. 

Ушбу ажойиб кунда бар-
ча ватандошларимни байрам 
билан табриклайман. Сизлар-
га бахт, фаровонлик, қувонч, 
сиҳат-саломатлик тилайман! 
Кунларимиз гўзал, самарали 
ва хуш таассуротларга бой 
бўлсин! 

Йўлдош СУЛТОНОВ,
Туркистон вилоят
 Қозоғистон халқи 

Ассамблеяси қошидаги 
тожик этномаданият 
бирлашмаси раиси.

Бугун баҳорнинг илк ку-
нида қозоғистонликлар ажо-
йиб байрамни нишонламоқ-
далар. Қирларию-тепалик-
лар, овулу-ўтовлари, дашту 
биёбонлари-ю, аҳолиси би-
лан доим фахрланадиган 
юртимизнинг ҳавоси ҳам 
ўзгача, албатта. 

Бир томонда қуёш чарақлаб 
турса, яна бир томонида ҳузур-
бахш ёмғир ёғиб, олам камалак 
ранги жилосида товланади, яна 
бир бурчагида эса қалин қор, 
бўғотларда сумалаклар қотган. 
Намхуш ўт-ўлан ва лойқа сув 
ҳидини олиб, шабада эсаётган 
табиатга қараб, шундай ўлкада 
яшаётганимга беихтиёр ғурур 
ҳиссини туяман. Унда яшаётган 

ва меҳнат қилаётган меҳнат-
севар ва самимий халқимни 
чин кўнглимдан табриклагим 
келади.

Табиат уйғонган бу кунни 
жамиятимиз бир-бирига раҳмат 
айтадиган, шукроналар қила-
диган кун деб эълон қилган. 1 
мартда кўнгли худди табиати-
га ўхшаш кенг феълли қозоқ 
халқига ҳам миннатдорчилик 
билдирилади. Ва бу айёмни 
2016 йилдан буён нишонлаб 
келамиз.

Энг аввало, бу кунни юрти-
миздаги тинчлик ва тотувлик, 
ўзаро ҳамжиҳатлик ва ишонч, 
қозоғистонликлар ўртасидаги 
ҳурмат-эҳтиром рамзи, деб 
биламан. Илойим, шундай кун-

ларимиз кўп бўлсин, яна бир 
бор байрам муборак, азиз ҳа-
мюртлар!

Марина ЛИМАРЕНКО, 
 вилоят славян этномаданият

 бирлашмаси раисаси, 
«Южный Казахстан» вилоят 

ижтимоий-сиёсий 
газетасининг бош 

муҳаррири.  

Тақдимот фильмида шаҳар-
ликлар, минтақада таниқли 
шахслар ва ОАВ вакиллари, 
шунингдек, муаллифлар гуруҳи 
ҳамда асосий қаҳрамонлар 
ролини ижро этган актёрлар 
иштирок этди.

 “Turkistan media holding” 
МЧБ бош директори Жанахмет 
Ағибаевнинг айтишича, коме-
дия жанридаги фильм ҳаётий 
воқеаларга асосланган. Унда 
тулкибошлик Сакен ва жану-
бийкореялик Суджин Ли ўрта-
сидаги муҳаббат ҳикояси баён 

қилинади. Жанубий Кореяда 5 
йил ишлаб қайтган Сакен 2023 
йили корейс қизга уйланган. Бу-
гунги кунда ёш оила тинч-тотув 
ҳаёт кечирмоқда.

Фильмнинг асосий мақсади – 
икки ёшнинг ишқий саргузашт-
лари орқали оила қадриятлари, 
анъаналари ва урф-одатлари-
ни тарғиб қилиш. Шунингдек, 
янги қиёфа касб этган Тур-
кистон ва минтақанинг гўзал 
табиатини томошабинларга 
кенгроқ намойиш этиш эди.

Фильмни томоша қилганлар 

“Turkistan” телеканалининг илк 
ижодий маҳсулига ижобий ба-
ҳо бериб, жамоанинг келгуси 
ишларига муваффақият тила-
ди. Вилоят “Жамоат тотувли-
ги” ДККнинг раҳбари Эльмира 
Жанғазиева фильм ҳақида ўз 
фикрини билдирди.

– Фильм ҳаётийлиги билан 
кўпчиликка манзур бўлди, деб 
ўйлайман. Умуман, дўстлик, 
бағрикенглик ҳамда ҳар бир 
жамият аъзосига ҳурмат, оила-
вий қадриятлар фильмда жуда 
яхши акс эттирилган, – деди 
Эльмира Уласбек қизи.

Вилоят “Жамоат тотувлиги” 
ДККнинг матбуот хизмати. 

1 Март – Шукрона куни

ШУКР, БАХТИЁР
БЎЛДИ ЗАМОН!

АЙЁМ МУБОРАК, 
АЗИЗ ДЎСТЛАР!

БИРЛИК ВА ҲАМЖИҲАТЛИК – 
ЭЗГУ ШИОРИМИЗ!

ҲАМЖИҲАТЛИК ВА 
БАҒРИКЕНГЛИК АЙЁМИ

САБЗАВОТ ВА ПОЛИЗ 
ЭКИНЛАРИ ЭКИЛМОªДА

ЭКРАНДА – ПОКИЗА МУҲАББАТ ҚИССАСИ

Туркистон шаҳрида “Turkistan” телеканали ташаббуси 
билан ҳаётий воқеалар асосида суратга олинган “Корейс 
келин” фильмининг ёпиқ намойиши ўтди.

Туркистон шаҳар ўзбек этномаданият бирлашма-
сининг ҳисобот-сайлов йиғилиши 2024 йил 16  март, 
шанба куни  соат 10.00да «Ынтымақ үйі»да  ўтади.  

Кун тартиби:
1. Туркистон шаҳар ўзбек этномаданият бирлаш-

маси раиси  сифатида фаолият юритган Баҳодир 
Ирисметовнинг  амалга оширилган ишлар  юзаси-
дан ҳисоботи.

2. Раис сайлаш.
ТАШКИЛИЙ ҚЎМИТА.

ҲУРМАТЛИ
МИЛЛАТДОШЛАР!



Қозоғистон делегацияси Женевада ўтган Қуролсизланиш бўйича анжуманда  иштирок этди.

6№25 (3371), пайшанба, 
29 февраль 2024 йил.

Ўтган ҳафта муҳим учрашув-
ларга бой бўлди. Албатта, ҳар бир 
мажлиснинг мақсади – юрт равна-
қига ҳисса қўшиш, ёрқин келажаги-
ни белгилаш.

Албатта, бу каби йиғилишларда 
муҳим масалалар кўтарилиб, уларни 
ҳал этиш йўллари муҳокама қили-
нади, таклифлар ўртага ташланиб, 
режалар тузилади.

Шулардан бири, Саврон туманида 
ўтган Туркистон вилоят маслаҳати-
даги “AMANAT” партияси фракцияси-
нинг навбатдаги сайёр мажлиси. Уни 
фракция етакчиси, партия филиа-
лининг раиси А. Умбеталиев олиб 
борди. Мажлисда вилоят маслаҳати 
раиси Н. Абишов, фракция аъзола-
ри, вилоят ихтисослаштирилган та-
биатни муҳофаза қилиш прокурори-
нинг ўринбосари М. Ералиев, вилоят 
полиция департаменти директори-
нинг ўринбосари Б. Айтпаев, вилоят 
Фавқулодда вазиятлар департамен-
ти директори А. Тўлешев, вилоят 
Давлат даромадлари департаменти 
директори М. Кўкенов, Ер захирала-
ридан фойдаланиш департаменти 
директорининг ўринбосари Б. Дўсжа-
нов, соҳавий бошқарма раҳбарлари, 
Саврон тумани ҳокими М. Танғата-
ров, туман маслаҳатидаги партиявий 
фракция депутатлари иштирок этди.

Мажлисда Саврон тумани аҳо-
лисини ташвишлантираётган муҳим 
масалалар муҳокама қилиниб, те-
гишли давлат идоралари раҳбарла-
рининг ҳисоботлари тингланди.

Вилоят маслаҳатидаги аманат-
ликлар Саврон тумани ҳудудидаги 
ер қаъридан ноқонуний фойдаланув-
чилар масаласини муҳокама қилиш-
ди. Мазкур масала юзасидан вилоят 
тадбиркорлик ва саноат бошқармаси 
раҳбарининг ўринбосари Қ. Шўнба-
сов ҳисобот берди.

Саврон туманида ер қаъридан 
тизимсиз фойдаланиш оқибатида 
ерости сувлари тортилиб кетган. 
Мажлисда ер ости бойликларидан 
ноқонуний фойдаланувчиларнинг 
фаолиятини тўхтатиш мақсадида 
махсус ишчи гуруҳи тузиб, унга де-
путатларни ҳам жалб этиш тавсия 
қилинди. Карьерларда хизмат қи-
ладиган техникалар ва оғир юк ма-
шиналари назоратини кучайтириш, 
экологик муҳитга салбий таъсир 
кўрсатаётган ер ости фойдаланувчи-
ларини лицензиядан маҳрум қилиш, 
мониторинг ишларини кучайтириш, 

фаолиятини тўхтатган карьерларни 
тартибга келтириш ишларини юри-
тишни кучайтириш зарурлиги таъ-
кидланди. 

Шу масала юзасидан вилоят Дав-
лат даромадлари департаментининг 
бошқарма раҳбари М. Кўкенов ер 
қаъридан фойдаланиш борасидаги 
солиқ мажбуриятлари ҳақида маъ-
лумот берди. У маҳаллий бюджетга 
йўналтирилган солиқ тушумлари-
ни кўпайтириш учун ушбу соҳада 
меҳнат қиладиган тадбиркорлар ва 
сармоядорлар орасида тушунтириш 
ишларини юритиб, уларни солиқ тў-
ловчи сифатида маҳаллий ҳудудга 
рўйхатга туришини рағбатлантириш-
га чақирди.

Бундан ташқари, фракция маж-
лисида вилоятдаги оқар сув захи-
раларининг бугунги аҳволи ва сув 
жамғармасидан самарали фойдала-
ниш, баҳорги ёғингарчиликдан юзага 
келадиган тошқинларнинг олдини 
олиш, “Ер омонати” лойиҳасининг 
ижроси масалалари муҳокама қи-
линди.

Мажлис якунида фракциянинг 
кун тартибидаги масалалар юзаси-
дан тегишли қарор қабул қилиниб, 
уларнинг ижроси назоратга олин-
ди. Вилоят Жамоат кенгашининг 
29-мажлисида вилоят ҳокими Дар-
хан Сатибалди, вилоят маслаҳати 
раиси Н. Абишов, вилоят ҳокимининг 
ўринбосарлари, вилоят ҳокими дево-
ни раҳбари, бошқарма раҳбарлари, 
жамоат ташкилотлари етакчилари 
иштирок этди. Уни Жамоат кенгаши 
раиси Б. Жилқишиев олиб борди.

Кенгаш мажлисида Туркистон 
вилоятининг 2023 йилда ижтимоий-
иқтисодий тараққиёт натижалари 
тўғрисида вилоят ҳокимининг ҳисо-
боти тингланди. Минтақа раҳбари 
ўз маърузасида амалга оширилган 
ишлар, янги ташаббуслар ва ре-
жаларга батафсил тўхталди. Ҳо-
ким вилоятимизда тадбиркорликни 
ривожлантириш учун қулай муҳит 
яратилгани, уларнинг ўтган йили 1,6 
трлн. тенгелик маҳсулот етиштирга-
нини таъкидлади.

Дархан Сатибалди тадбиркор-

ларга 21,3 млрд. тенге миқдорида 
имтиёзли насия берилиб, зарур инф-
ратузилма билан таъминланмоқда 
ва Саврон туманида 30 гектар ҳудуд-
да кичик саноат минтақаси лойиҳаси 
амалга оширилаётганини айтди. Ун-
га мувофиқ, келгуси 3 йилда 42та са-
ноат биноси қуриш кўзланган. Ҳозир 
11та бинонинг қурилиши бошланиб, 
у тадбиркорларга имтиёзлар билан 
тавсия қилинмоқда.

Сармоя ҳажми 972 млрд. тенгега 
етиб, 1,3 бараварга ошган. Режалан-
ган 56та сармоявий лойиҳа тўлиқ 
ишга туширилиб, 2141та иш ўрни 
очилган. Иқтисодиётни ривожланти-
ришга янги суръат бағишлайдиган 
145та сармоявий лойиҳа майдони 
шакллантирилган. Унда саноат ва 
қайта ишлашга алоҳида эътибор қа-
ратилган.

Илғор хориж тажрибасини татбиқ 
этиш мақсадида Хитой, Австралия, 
Туркия ва бошқа давлатлар билан 
келишувлар юритилиб, тегишли иш-
лар амалга оширилган.

2023 йилда вилоятимизда 899 
минг кв. метр уй-жой фойдаланишга 
топширилиб, 3 мингдан зиёд фуқаро 
бошпанали бўлди, 55та уй эса таъ-
мирланди.

Умуман, вилоят ҳокими барча 
соҳа бўйича амалга оширилган тад-
бирларга алоҳида тўхталиб, жамоат 
кенгаши аъзоларининг саволлари-
га жавоб берди. Кенгаш аъзолари 
вилоят ҳокимининг ишини ижобий 
баҳолаб, келгуси ишларига муваф-
фақият тилади.

Кун тартибидаги масалалар бўйи-
ча вилоят ҳокими девони ҳуқуқ бў-
лими раҳбари А. Бектурғанов, қиш-
лоқ хўжалиги бошқармаси раҳбари 
Н. Бадирақов, таълим бошқармаси 
раҳбари ўринбосари Ж. Маханбетов, 
табиий захиралар ва табиатдан 
фойдаланишни созлаш бошқармаси 
раҳбари Қ. Абдуалиев ўз соҳаларига 
оид лойиҳаларни жамоат кенгаши 
аъзоларига тавсия қилишди, лойиҳа-
лар маъқулланди. 

Вилоят маслаҳатининг
 матбуот хизмати.

ВИЛОЯТИМИЗДАГИ 
МУҲИМ ЙИҒИЛИШЛАР

Туркистон шаҳридаги “Бирлик” 
кичик туманида бунёд этилган 450 
ўринли умумтаълим мактаби дирек-
тори Тўлқин Эргашбой ўғлига шаҳар 
маслаҳати депутати Дониёр Мади-
хон ўғли ҳиммати билан мактаб ку-
тубхонасига 420та китоб тантанали 
равишда тақдим этилди.

Таълим даргоҳида машғулотлар ўз-
бек, қозоқ, рус тилларида юритилиши 
туфайли шу тиллардаги илмий, адабий 

ва оммабоп китоблар шубҳасиз, ўқувчи-
ларда улкан қизиқиш уйғотиши табиий. 
Мактаб жамоаси, ўқувчилар номидан 
кичик туман раҳбари Тойир Абдувалиев, 
директори Тўлқин Эргашбой ўғли депутат 
Дониёр Аюповга самимий миннатдорчи-
лик билдиришди.

Ш. МАДАЛИЕВ.
Тасвирда: тадбирдан лавҳа.

 Муаллиф тасвири.

Янги Қозоғистонни бирга барпо этамиз!

МАКТАБ КУТУБХОНАСИГА – 
420та ДУРУ ГАВҲАР 

ТУРКИСТОН ШАҲАР МАСЛАҲАТИНИНГ ДЕПУТАТИ
 ДОНИЁР АЮПОВНИНГ ЯНА БИР ҲИММАТИ 

Ж. Ташенов номида-
ги университетнинг ўзбек 
тили ва адабиёти мута-
хассислиги бўйича таҳсил 
олаётган талабалар билан 
учрашув чоғида ушбу ма-
сала батафсил муҳокама 
қилинди. Мазкур учрашув-
га бир неча йиллардан 
буён миллатимизнинг за-
коватли ёшлари сафини 
янада кенгайтириш, би-
лимини бойитиш, уларни 
инсоният учун муҳим соҳа-
ларда мутахассис сифати-
да фаолият юритишлари-
да имкониятини яратаёт-
ган, меценатлик, ҳомийлик 
қилиб, улардан ёрдамини 
аямаётган тадбиркор Бад-
ритдин Нишонқуловнинг 
ташаббускор бўлиши ҳам 
бежиз эмас.

Айни дамда Жанубий 
Қозоғистон Давлат педа-
гогика университетининг 4 
нафар ҳамда Ж. Ташенов 
номидаги университет-
нинг 12 нафар талабаси 
ҳомийлар ҳисобидан таъ-
лим олишмоқда. Аксарият 
ҳолларда кам таъминлан-
ган ҳамда кўп болали ои-
лаларга моддий ёрдам 
беришни афзал кўрадиган 
ишбилармонларимиз оз 
эмас, уларнинг келажак 
авлод билимига ажратаёт-
ган сармоялари вақти ке-
либ, ўз мевасини беради, 
албатта. Бутун бир мил-

латнинг маънавий юксали-
шида мустаҳкам пойдевор 
хизматини ўтайди ва бу 
эзгу ташаббус вилоятимиз 
аҳли учун ҳам улкан хайр. 
4 нафар талаба Б. Ни-
шонқуловнинг, қолганлари 
ҳамюрт ишбилармонлари-
мизнинг маблағи ҳисоби-
дан таълим олишмоқда. 

Тадбирда иштирок эт-
ган талабалар яратил-
ган имкониятлар ҳамда 
шароитлар учун тадбир-
корларга миннатдорчилик 
билдиришди ва уларнинг 
ишончини оқлашга ваъда 
беришди. 

Бадритдин Икромжон 
ўғли сўзга чиқиб, келажа-
гимиз, истиқболи порлоқ 
ёшлар учун жалб этилаёт-
ган сармоялар, заковатли 
ёшлар сафини кенгайти-
риш мақсадида амалга 
оширилаётганига алоҳида 
урғу берди. 

–Яқин 4-5 йил мобай-
нида вилоятимиз ва мега-
полисимиз мактабларида 
ўзбек тили ва адабиёти 
фанидан сабоқ бераёт-
ган ўқитувчиларнинг 250 
нафари фахрий ҳордиққа 
чиқиш арафасида. Демак 
– уларнинг ўрнига 250 на-
фар ўзбек тили ҳамда ада-
биёти мутахассисларини 
жамиятимизга тайёрлаб 
бериш вазифаси турибди. 
Афсуски, мана шу соҳа-

ни танлаётган ёшлари-
миз йил сайин камайиб 
боряпти. Бошқа ихтисос-
ликларни танлаётган йи-
гит-қизларимиз ўртасида 
тилимизнинг бетакрорли-
гини келажак авлод онгига 
сингдириш муҳимлиги ва 
жозибадорлигини англати-
шимиз, намуна бўлишимиз 
жоиз. Ёшларимиз ўз она 
тили муаллимлигини тан-
ламаса, мактабларда дарс 
соатлари қисқариши ҳам-
да ўзбек тилида таълим 
берадиган синфларнинг 
ёпилиш эҳтимоли баланд. 
Ўзбек тилида таълим бе-
радиган мактабларнинг 
қисқариши бизнинг маъна-
вий таназзулимизни англа-
тади. Муҳими – ўзбек тили 
ва адабиёти фани ўқитув-
чиларига давримиз эҳ-
тиёжмандлигини англатиш 
ва бунинг учун талабалар-
га барча имкониятларни 
яратиб бериш. 

Мазк ур йўна лишда -
ги фаолиятимиз доира-
сида эртамиз эгаларига 
нафақат ўзбек тили ва 
адабиётини ўқитиш услу-
биятлари, балки замонга 
мос танқидий фикрлаш, 
дунёқараши сарҳадлари-
ни кенгайтириш, таълим 
муассасаларида ўргатил-
майдиган, лекин ҳаётдаги 
зарур вазиятларда қўл 
келадиган кўникмаларга 
ҳам ўргатишни ният қил-
ганмиз, – деди Бадритдин 
Икромжон ўғли.

М. САЪДУЛЛАЕВА.

РАҚОБАТБАРДОШ МУАЛЛИМЛАРНИ 
ТАЙЁРЛАШ ДАВР ТАЛАБИ

Сайрам туманининг Қорабулоқ 
қишлоғидаги Муроджон Сайдалиев 
раҳбарлик қилаётган «Далабозор» 
мактабида битирувчи-ўқувчиларни 
ЯМТга тайёрлаш борасида қизғин иш 
олиб борилмоқда. Жумладан, мала-
кали муаллимлар ўқув дастурлари 
асосида машғулотлар олиб бориш-
моқда. 

Хўш, ўқувчилардан нима талаб қи-
линади? Авваламбор, улар вақтни тўғ-
ри тақсимлашни ўрганишлари зарур. 
Вақтнинг кўп қисмини билим савиясини 
ошириш, китоб ўқиш, дарсларни ўзлаш-
тиришга сарфлаш мақбул. 

Шунингдек, ўтилган дарсларни такрор-
лаш ва таҳлил қилиш, хотирадан ўчган 
маълумотларни қайта тиклаш жоиз. Ҳар 
бир ўқувчи ўз хатолари устида ишлаши, 
паст кўрсаткични намоён қилган фанни 

ўзлаштиришга кўпроқ меҳр қўймоғи дар-
кор. Соғлом ҳаёт тарзига риоя қилиш ҳам 
яхши самара беради. 

Ўқувчиларнинг жамоат ишларида 
фаол иштирок этиши ва имтиҳонларга 
ўзларини руҳий тайёрлаши ҳам жуда му-
ҳимдир. Мактабларда фаолият юритаёт-
ган педагог-руҳшуносларнинг маъруза-
ларида ва суҳбатларида иштирок этишни 
канда қилмаслик зарур. Маълумки, инсон 
бақувват, соғлом, тетик бўлгандагина би-
лим олишга иштиёқи юқори бўлади.

Юртимиз – илм-фан ва ҳунар ўчоғи. 
Дарҳақиқат, самарали меҳнат, албатта, 
ўз мевасини беради. Бу соҳада олға 
интил аётган ёшларимизга омад тилаб 
қоламиз.

Муниса САЙДИҒАНИЕВА,
“Далабозор”  мактаби ўқитувчиси.

Сайрам тумани.

Устоз минбари

ЯМТга ТАЙЁРЛАНИШ УСЛУБЛАРИ
ёхуд талаба бўлиш сирлари

Ленгер шаҳрида Тўлебий ту-
ман “Ёшлар имконият маркази”,  
прокуратура, фахрийлар кенгаши 
ҳамда ота-оналар қўмиталари ва-
килларининг  йиғилиши ўтди.

Унда умумтаълим муассасалари-
да ўсмирларни тарбиялаш жараёни, 
балоғатга етмаганлар орасидаги 
ҳуқуқбузарлик ҳамда салбий хулқ-
атворнинг олдини олиш масалалари 
муҳокама қилинди.

Тадбирда туман ота-оналар қў-
митасининг Мурожаати  ўқиб эшит-
тирилди.

“Ҳурматли ота-оналар! Авлод 
тарбиясида миллий қадриятларга 
амал қиладиган бувалар ва буви-
лар! Бола тарбиясида замонавий 
тарбияга кўпроқ аҳамият берадиган 
оталар ва оналар!

Ҳар бир инсон ўз замонасининг 
фарзанди. Бугунги авлоднинг тақ-
дири башариятнинг ривожланган 
даврига тўғри келди. Бу эса, қайси 
соҳада бўлмасин, одамга зарур 
нарсаларнинг барчаси ҳозиру нозир, 
демакдир.

Бу, бир томондан яхши бўлса, ик-
кинчи томондан авлод тарбиясига ўз 
таъсирини кўрсатмай  қўяётгани йўқ. 
Бунга мисол: замонавийлашамиз, 
дея бола тарбиясидаги миллий қад-
риятлардан йироқлашиб бораяпмиз,  
ёки  Б. Мўмишули айтганидай, алла 
айтмайдиган оналар, эртак сўзлаб 
беролмайдиган бувилар, шажара 
билмайдиган боболар кўпайди. Онг-
да моддий бойликларга мойиллик-
нинг кучайиши оқибатида маънавий 
қадриятлардан узоқлашиб, бола 
тарбиясида ўрни тўлмас нуқсонлар 
юзага келди. Замон ўзгариб, халқ-

нинг ижтимоий аҳволи яхшиланди. 
Бу қувонарли ҳол. Бинобарин, бу-
нинг иккинчи томони бола тарбияси-
га салбий таъсир кўрсатмоқда. 

Болаларнинг қўлида 200-500 
минглик смартфонларни кўриш 
мумкин. Уларнинг ман этилган ах-
боротларни тинглаши, ҳали яхши-
ёмоннинг фарқига бормайдиган 
ўсмирларнинг ундан фойдаланиши 
ҳамда уни ихлос билан қабуллаши 
пировардида ўлимга олиб келмоқда. 
Хавфли сайтларга кириб кетган ўс-
мирлар кечалари ухламайди, дарс-
да хаёли паришон ҳолда ўтиради, 
уларнинг руҳияти бузилиб, ўз ҳара-
катлари учун онгли равишда жавоб 
беролмайдилар.

Ота-оналарнинг бола тарбиясига 
ўз даражасида эътибор қаратмаёт-
гани, кун бўйи қаерларда, ким билан 
юрганлиги сўраб-суриштирилмас-
лиги туфайли ўсмирлар орасида 
ҳуқуқбузарлик ва салбий ҳаракатлар 
кўпайиб бормоқда.

Болаларнинг узлуксиз келаётган 
ахборотлар оқимидан кўр-кўрона, 
ўзбошимчалик билан фойдаланиши 
оқибатлари салбий натижа   бер-
моқда. 

Кеча устозини улуғлаган авлод-
нинг бугунги кунда майдалашиб 
кетиши, турли туҳматлар уюштириб, 
муаллимга қўл кўтариши, судга 
етаклаши сингари мисли кўрилма-
ган нохуш ҳолатлар ҳам жамиятдаги 
авлод тарбиясига салбий таъсир 
кўрсатмоқда.

Шу муносабат билан ёрқин кела-
жагимизнинг гарови бўлмиш бола 
тарбиясидаги асосий шахслар – 
ота-оналарга мурожаат қиламиз:

 Авлодимиз онгли, қизимиз иболи, 
ўғлимиз улуғ бўлсин десак, кечаги 
Абайдек, Шўқандек, Мухтардек, Ту-
рардек шахсларни тарбиялаб етиш-
тирган миллий қадриятларга амал 
қилайлик.

 Агар авлод келажаги учун ғам 
есак, боламизнинг қимматбаҳо 
смартфон олиб юришига чек қўяй-
лик. Уйдаги ижтимоий тармоқда 
қачон, қандай алоқада ўтириб, қан-
дай маълумот олаётганини қаттиқ 
назорат қилайлик. У билан боғланиб 
туришни истасак, бола қўлига оддий 
телефон ушлатайлик.

 Болаларимизни ҳар томонла-
ма ривожлантириш учун уларнинг 
турли спорт, ҳунар ва бошқа тўга-
ракларга қатнашини ҳамда у ердаги 
дўстлари ким эканини доимо назар-
да тутайлик.

 Бола – мисли навниҳол. Қандай 
тарбияласак, шундай ўсади. Шу 
боисдан уларнинг ёнида кўпроқ 
бўлиб, ички дунёсига назар ташлай-
лик, уларга сирдош дўст бўлайлик.

 Яхши ўқувчи – масъулиятни 
ҳис қиладиган бола. Шундай экан 
болаларнинг билимини  назардан 
қочирмайлик. Мактаби ва устозлари 
билан узлуксиз алоқада бўлайлик. 
Тарбияда йўл қўйилган хатони мак-
табдангина изламай, таълим ва тар-
бия бераётган Устозни улуғлашни 
ўргатайлик.

 Бола тарбиясидаги асосий 
масъулият ота-оналар, ўзимизда 
эканини ҳамиша   унутмайлик”, дейи-
лади  Мурожаат матнида. 

                  Б. ДЎСМАТОВА.

 ТАРБИЯГА ЭЪТИБОР –  
КЕЛАЖАККА ЭЪТИБОР   

Ўзбек тилинининг ривожига ҳисса қўшиш, она 
тилимизда таълим берадиган ўқитувчилари-
мизнинг малакасини ошириш янгича ва замо-
навий фикрлайдиган муаллимларни тайёрлаш 
кунимизнинг муҳим масаласидир. 



Кабиса йили жамоамиз учун баракали 
келди. Жорий йилнинг илк кунларида ҳам-
касбларимиз – Муроджон Абубакиров ва 
Мухтабар Усмоновалар юбилейларини ни-
шонлашди. Февраль ойининг 29 санасида 
таниқли журналист, моҳир қаламкаш “Жа-
нубий Қозоғистон” газетаси бош муҳарри-
ри муовини Авазхон Бўронбоев ҳам 60 ёшга 
тўлмоқда.

“Жанубий Қозоғистон” вилоят ижти-
моий-сиёсий газетасига 200 дона обунаси 
билан муносиб ҳисса қўшаётган “Улес” 
хайрия жамғармаси раиси, ҚР Президенти-
нинг “Жомарт жан” медали соҳиби Райим-
жон Қўчқоровни таваллуд айёми муноса-
бати билан муборакбод этмоқ мақсадида 
хонадонига ташриф буюрдик.  

Газета ҚР Маданият ва ахборот вазирлиги 
томонидан 2020 йил 21 апрелда рўйхатга олиниб, 

KZ34VPY00022503 гувоҳнома берилган.

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 6-уй, 3-қават. 
Те ле фон: 53-07-10. Те ле факс: 53-04-66. 

Электрон почта: janubiy@inbox.ru

Туркистон, Саврон – Шомирза МАДАЛИЕВ. 8(72533) 2-40-07.
Кентов, Сўзоқ – Рўзиохун МАДАЛИЕВ. +7708-824-20-97.
Тўлебий – Баҳорой ДЎСМАТОВА. 8(72547) 6-07-16. 
Қазиғурт – Хуршид ҚЎЧҚОРОВ. +7701-447-37-42.
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71.
Жетисай, Мақтарал – Мухтабар УСМОНОВА. +7701-257-36-97
Келес, Сариоғоч – Малика ЭЛТОЕВА. +7702-841-78-82

Масъул шахслар:

Ада ди – 12500 ну с ха.«ERNUR-print» МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
520. Навбатчи муҳаррир: Мухтабар УСМОНОВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – «Жанубий Қозоғистон» вилоят ижтимоий-сиёсий 

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

4 №25 (3371), пайшанба, 
29 февраль 2024 йил.
Janubiy.kz Инсон ва жамият

Янги Қозоғистонни бирга барпо этамиз!

Янги Қозоғистонни бирга барпо этамиз!

Я

Ҳа, Авазхон Абдуфаттоҳ ўғли-
нинг таваллуд айёми тўрт йилда 
бир нишонланади. Бу ўзгачалик 
унинг суръати ва сийратида ҳам 
намоён, десак янглишмаймиз. 
Ҳамкасбимизнинг руҳияти ва 
табиати ҳам ўзгача, аниқроғи, 
ҳаммага ҳам ўхшайвермайдиган 
нодир инсон. 

Авазхон касбини ҳаётининг 
мазмуни деб билади, ардоқлай-
ди, эъзозлайди, ижод олами-
да ҳузурланиб ва лаззатланиб 
яшайди. Дарҳақиқат, мактаб 
давридан журналист бўлишни 
орзу қилган Авазхон Тошкент 
Давлат университетининг жур-
налистика факультетида таҳсил 
олди. Бу даргоҳда элга таниқли 
Сайди Умиров, Ирисали Тоша-
лиев, Ғайбулла Ас-Салом, Тилак 
Жўра каби устозларидан касб 
сирларини ўрганди.

Авазхон Бўронбоев – серқир-
ра иқтидор соҳиби. У нафақат 
ўзбек, балки рус тилида ҳам 
эркин қалам тебратади. Унинг 
мақолалари Ўзбекистоннинг 
“Фан ва турмуш”, “Муштум”, “Ёш 
куч”, “Гулхан”, “Саодат”, Қозоғис-
тоннинг “Достық-Дружба”, “Ара”, 
“Южный Казахстан”, шунингдек, 
Россиянинг “Труд”, “Ленинская 
смена”, “Пионерская правда”, 
“Мурзилка”, “Крокодил”, “Пио-
нер”, “Юность”, “Огонёк” каби 
даврий нашрларида эълон қи-
линган. 

Авазхон – сермаҳсул, заҳ-
маткаш, қувваи ҳофизаси кучли 
ижодкор. У узоқ йиллар Тўлебий 
туман “Ильич жолы” ва “Путь 
Ильича”, шунингдек, “Толебийс-
кий экспресс” газеталарида 
баракали фаолият юритди ва 

2015 йилдан “Жанубий Қо-
зоғистон” вилоят газетасида 
фаолият юритмоқда. Дастлаб 
масъул котиб вазифасида, бу-
гунги кунда бош муҳаррир муо-
вини лавозимида. 

У меҳнатсевар қаламкаш, 
мақолалари эса бадиий жиҳат-
дан пухталиги билан ажралиб 
туради, мухтасар қилиб айтсак, 
муштарийлар эътиборини қо-
зонган ижодкордир. Балки бу 
– Авазхоннинг Шўролар даври-
нинг журналистика мактабида 
шакллангани ва ўша муҳитда 
тобланганидандир. Хуллас, ай-
ниқса, сўнгги йилларда унинг 
мақоласи чоп этилмаган газе-
тамизнинг биронта сони йўқ. 
Сарвар Мирзо ва Авазхон Абду-
фаттоҳ тахаллуслари ҳам унга 
тегишли – унинг ўзи.

Авазхон ўз устида тинимсиз 
ишлайдиган ижодкорлар тоифа-
сидан. Унинг камтарона меҳнати 
мутасадди ташкилотлар томо-
нидан муносиб баҳоланган. ҚР 
Президентининг Фахрий ёрлиғи, 
“Халық алғысы” медали фаол 
журналистга кўрсатилган ҳур-
мат ва эътибор ифодасидир. У, 
шунингдек, Қозоғистон халқи 
Ассамблеяси томонидан эълон 
қилинган “Шанырақ” танловида 
бир неча бор ғолиб бўлган. 

Авазхон – табиатан камгап, 
сермулоҳаза ва камтарин инсон. 
Бироқ суҳбатлашсангиз, унинг 
пурмаъно ва ҳикматли сўзла-
ридан дилингиз ёришади. Дав-
раларда сўз берилса, мавзуга 
доир фикрини жаҳонга машҳур 
файласуф ёки улуғ адибларнинг 
қанотли ибораларидан иқтибос 

келтириб, далиллаб, ишонарли 
изҳор этади.

Одатда, бир соҳада узоқ вақт 
ишлаган шахснинг касбига са-
доқати эътироф этилади. Бу 
ўринда Тўлебий туманининг 
маркази – Ленгер шаҳридан ҳар 
куни Шимкент шаҳрига қатнаёт-
ган Авазхоннинг сабр-тоқати ва 
иродасига қойил қолмай ило-
жингиз йўқ. Қишнинг қорли, бў-
ронли ва аёзли кунларида унинг 
ишга вақтида етиб келганига 
камина гувоҳман. Бу – касбга 
садоқатнинг ёрқин кўриниши, 
назаримда. Унинг мақолалари-
даги фалсафий теранлик, ўткир 
фикр ва залворли ўйлар мана 
шу садоқатнинг меваси бўлса, 
не ажаб? 

Авазхон ҳар бир ишга жиддий 
масъулият билан ёндошади. 
Дарвоқе, у janubi.kz сайтида, 
“Медиа маҳорат”, “Ёрғоллиқлик-
лар” каби ижтимоий тармоқлар-
да ҳам фаол. 

Турмуш ўртоғи, таниқли жур-
налист Баҳорой Дўсматова 
билан бир ўғил ва бир қизни 
тарбиялаб, вояга етказишди. 
Азизбек – учувчилик касбини 
танлаган, Шаҳноза – М. Ауезов 
номидаги Жанубий Қозоғистон 
университетининг магистранти. 
Шукурки, неваралар ҳам ўсиб-
улғай моқда.

Ҳамкасбимизни олтмиш ёши 
билан қутлаб, унга мустаҳкам 
соғлик, ижодий муваффақият-
лар тилаб қоламиз! 

Зокиржон МЎМИНЖОНОВ.

– Ҳурматли Маҳбуба Ибро-
ҳим қизи. Жамоат ишларида-
ги фаоллигингиз учун бунга 
қадар сизга тақдим этилган 
“Жамоат фидойиси” ҳам-
да вилоятимизнинг “Ибрат-
ли фуқаро”си мукофотлари, 
шаҳар, вилоят, республика 
миқёсидаги ташаккурнома-
лар қаторига декабрь ойи-
да ҳуқуқшунос адвокатлар 
байрами муносабати билан 
Қозоғистон Республикаси 
адвокатлар ҳайъати раиси 
А. Ж. Бикебаев имзолаган яна 
бир нуфузли мукофот билан 

тақдирландингиз. Муборак 
бўлсин!

– Раҳмат. Астанадан келган 
“Кəсібіне адалдығы үшін” меда-
лини Туркистон вилояти адво-
катлар ҳайъати раиси, қадрли 
ҳамкасбимиз Қайрат Қамбаров 
тантанали равишда тақдим 
этганида кўп йиллик меҳнатим 
муносиб баҳоланганини ҳис қи-
либ, шукроналар айтдим.

– Фарзандларингиз ҳам 
изингиздан бориб, ҳуқуқшу-
нослик соҳасида меҳнат қи-
лишмоқда...

– Шундай. Умр йўлдошим, 

олий маълумотли муҳандис 
Шомурод ака – нафақада. Ўғил-
ларим ҳам олий маълумотли, 
Бобир ва Азиз ҳуқуқшунослик 
соҳасида меҳнат қилишмоқда. 
Кенжа фарзандим Азиз яқинда 
Туркистон вилояти адвокатлар 
ҳайъати қарорига биноан Сав-
рон тумани “Адвокат – қонун 
маслаҳати идораси” мудири 
этиб тайинланди. Кўпчилик  ҳа-
мюртларимиз қонун соҳасида 
маслаҳат сўраб, мурожаат эти-
ши боис адвокатлик фаолия-
тимни давом эттиряпман.

– Сиз ҳуқуқшунослик би-
лан бирга ўзбек адабиётига 
хусусан, шеър ёзишга қизи-

қишингиз катта. Ёшлик чо-
ғингизда шаҳар-туман “Ком-
мунистик меҳнат” газетасида 
ижод маҳсулингиз чоп этил-
ган. Қатор тўпламларда назм 
соҳасидаги машқларингиз 
нашр этилган. Ҳозир ҳам 
ижод қиляпсизми?

– Аввало, ўтган асрда қалам 
тебратган аксарият ижодкор 
шоир, журналистлар бугун ора-
мизда йўқ. Охиратлари обод 
бўлсин! Яқинда назм ва насрда 
ёзган ижодим маҳсулини жам-
лаб, Тошкентдаги нашриётлар-
нинг бирига топширдим. Насиб 
қилса, “Яна келди мен кутган 
баҳор” деб номланган китобим 

яқин кунларда тайёр бўлади. 
Ўтган йили Тошкент Давлат 
университетида бирга таҳсил 
олган собиқ курсдошларимиз 
Туркистон шаҳрига меҳмонга 
келишди. Ҳуқуқшунослик со-

ҳасида – вилоят суди раиси, 
прокуратурада ишлаган собиқ 
курсдошларим янги Туркис-
тоннинг улуғвор қиёфасини 
кўриб, ҳайратланишди. Бугунги 
Туркистон барчамизнинг фах-
римиз.

– Сизни жамоатчи обуначи-
миз, эл бирлиги ва тотувлиги 
йўлида фаол хизматлари 
билан танилган таниқли ҳу-
қуқшунос сифатида биламиз. 
Кириб келаётган таваллуд 
айёмингиз билан муборакбод 
этиб мустаҳкам саломатлик, 
саодат ва ютуқлар ҳамроҳ 
бўлишини тилаймиз.

Ш. МАДАЛИЕВ.
Тасвирларда: Маҳбуба Ай-

метова; вилоят адвокатлар 
ҳайъати раиси Қ. Қамбаров 
мукофотни тақдим этмоқда; 
“Коммунистик меҳнат” газетаси 
таҳририятида шоир ва журна-
листлар даврасида.

Фахрий отахон Тўлқин 
Саидмуродов Райимжон 
Қўчқоровнинг елкасига тўн 
ёпди. Фаоллардан Тойир 
Абдувалиев, Замир Му-
ҳаммаджонов, Бекзод Ҳа-
бибовлар таваллуд айёми 
соҳибига мустаҳкам сало-
матлик, фаолиятига зафар 
тилашди. 

Р. Қўчқоров жамоатчи-
лик асосида “Заковат”, А. 
Яссавий номидаги китоб-
севарлар клубини ташкил 
этиб, уларга раҳбарлик 
қилиш баробарида минта-
қадаги кам таъминланган 
оилаларга 40та уй барпо 
этиб, зарур жиҳозлар би-

лан таъминлаган. Шунинг-
дек, ёнғиндан жабр кўрган, 
Иттифоқ даврида хизмат-
лари билан танилганлиги 
диққатга сазовор. Шунинг-
дек, ёнғиндан  жабр кўр-
ган, камхарж инсонларга 
ҳам бошпана қуриб бер-
ган. 

Саврон туманининг Юг-
нак, Янги Иқон, Интимақ, 
Учқайиқ каби қишлоқлари-
да хайрия уюшмаларини 
тузишга бош-қош бўлга-
нини, бугунги кунда улар 
ҳам эл корига камарбаста 
бўлаётганини фахр билан 
эътироф этамиз. 

Вилоят марказидаги 

Отатурк номли мактаб-
да олий тоифали ўқитув-
чи сифатида самарали 
фаолият юритаётган Ра-
йимжон Саттор ўғли умр 
йўлдоши, муаллима Мақ-
суда Юсуфали қизи билан 
фарзандлари Муқаддас, 
Юлдуз, Рустам, Рўза ҳам-
да Иброҳимларни олий 
маълумотли, қобил инсон-
лар сифатида тарбиялаб, 
ширин-шакар неваралар 
кўрган пири бадавлат ои-
ла соҳиби.

Ш. МАДАЛИЕВ.
Тасвирларда: Р. Қўчқо-

ров; фаоллар даврасида.
Муаллиф суратга олган. 

Эл корига 
камарбаста

 инсон

P.S. “Жанубий Қозоғистон” вилоят газетаси таҳририяти Райимжон Саттор 
ўғлига соғлик-омонлик, савобпарварлик фаолиятида омадлар тилайди.

Доимий муштарий, тажрибали ҳуқуқшунос, адвокат, 
шаҳар ўзбек этномаданият бирлашмаси қошидаги хотин-
қизлар кенгашига узоқ йиллар самарали раҳбарлик қилган 
Маҳбуба Айметова билан суҳбатимиз унинг таваллуд айёми 
арафасида кечди. У 1955 йили 1 март куни Қорачиқ қишло-
ғида туғилди, “Победа” ўрта мактабида илк устози Маммад-
жон Раҳматовдан сабоқ олди. Ўрта мактабни сўнг Тошкент 
Давлат университетининг ҳуқуқшунослик факультетини 
тамомлаб, меҳнат фаолиятини Туркистон шаҳар адвокату-
расида бошлади. Шерали Ўринбоев, Раҳим Қодиров каби 
суд ҳакамларининг тажрибасини ўрганди. 

Мен к утган 
баҳор


